
				এই পাতাটির মুদ্রণ সংশোধন করা প্রয়োজন। 
আবার মোহন 3 Օ Ֆ
হইয়াছিল। এক কথায় বলিতে গেলে, মিঃ বেকার যেরূপ নিপুণ ভাবে আটঘাট-বাধা বন্দোবস্ত করিয়াছেন, তাহাতে জীবিত কোন অবাঞ্ছিত প্রাণীর সাধ্য ছিল না যে, কারেন্সিঅফিসের ত্রিসীমানাতেও প্রবেশ করে। -
বেলা ১২টা বাজিল। কমিশনার কি এক কার্যে গভর্ণমেন্ট হাউসে গমন করিয়াছিলেন, সেখানে হইতে বাহির হইয়া তিনি মিঃ বেকারের নিকট আসিয়া প্রশ্ন করিলেন, “কি সংবাদ?”
“কিছুমাত্র না। পাচটার পূর্বে কিছু হবারও প্রত্যাশা নেই, স্যার।” মিঃ বেকার নতস্বরে কহিলেন। -
কমিশনার কহিলেন, “আপনার সুবন্দোবস্তে আমি এই ভবিষ্যদ্বাণী করতে পারি যে, কখনও কিছু ঘটবে না।”
মিঃ বেকার বিশেষ ভরসা পাইলেন বলিয়া বোধ হইল না। তিনি নীরব রহিলেন দেখিয়া, কমিশনার পুনশ্চ কহিলেন, “নিষিদ্ধ-সীমার বাইরের ব্যাপারে দেখেছেন, মিঃ বেকার?
বেকার বিস্মিত স্বরে কহিলেন, “না, স্যার। কি হয়েছে ? বহু লোক জমেছে ?” কমিশনার গম্ভীর মুখে কহিলেন, “সমগ্র কলকাতা ঘর ছেড়ে বাইরে এসে দাঁড়িয়েছে। আমি চেষ্টা করেছিলাম জনতা ছত্রভঙ্গ করে দিতে, কিন্তু গভর্নরের আদেশে তা’ হ’তে পারে নি। তিনি বলেন, জনতা যখন শান্ত ভাবে অপেক্ষা করছে তখন বৃথা গন্ডগোল সৃষ্টি ক’রে শাস্তি ভঙ্গ করা কেন ? সুতরাং আমাদের নীরব প্রহরী হয়ে থাকা ভিন্ন কিছুই করবার নেই।”
বেকার কহিলেন উত্তম কাজই হয়েছে, স্যার। “তা হয়েছে। কিন্তু একটা দসু্য এতখানি জনপ্রিয়তা লাভ করেছে দেখে, আমার মনে এই কথাটাই বারবার উদয় হচ্ছে যে, সারা ভারতবর্ষ কি শেষে অপরাধ-প্রবণ হয়ে উঠবে?” কমিশনার চিন্তিত মুখে কহিলেন।
বেকার মৃদু হাসিয়া কহিলেন, “ভুল, স্যার ভুল। এমন একটি নর-নার আপনি ভারত কেন—সারা পৃথিবীতে খুঁজে পাবেন না, যারা দসু্যকে ঘৃণা না করে। কিন্তু প্রত্যেক দেশে, প্রত্যেক জাতির মধ্যেই এমন বহু নর-নারী আছেন, যারা দসু্যর দ্বারা অনুষ্ঠিত হলেও, মহৎ কার্যের প্রশংসা করতে কখনও পরাম্মুখ হন না। দসু মোহনের ক্ষেত্রেওঁ আমরা তাই দেখতে পাই।” ఫ్రో)
কমিশনার ব্যঙ্গ স্বরে কহিলেন, “মহৎ কাজই বটে ...> মিঃ বেকার প্রতিবাদ করিয়া কহিলেন, “না স্যার। দসু মোহনের কার্যাবলীতে সত্যিকার বহু মহৎ কাজের পরিচয় পাওয়া যায়। সে সব কাজের ন্যায্যতা, পবিত্রতা, মহত্ত্ব কোন রকমেই অস্বীকার করা যায় না।”
কমিশনার কিছু বলিতে যাইতেছিলেন, এমন সময়ে একটি বিশিষ্ট ধরনের বাঙালী মোটর হইতে অবতরণ করিয়া, কারেন্সি-অফিসের দ্বারদেশে উপস্থিত হইলেন।
মিঃ বেকারের তীক্ষ দৃষ্টি পলকহীন হইয়া ভদ্রলোকটির মুখের উপর পড়িয়াছিল। তিনি নিকটে আসিতেই মিঃ বেকার শাস্তস্বরে কহিলেন, “আপনি কি চান ?”
ভদ্রলোক মৃদু হাসিয়া কহিলেন, “ভয় নেই আমি দস্য মোহন নই, মিঃ বেকার।” মোহন (১ম)-২৬

